Cyngor Cymuned Llanrug

Cofnodion o’r cyfarfod a gynhaliwyd am 7 o’r gloch Nos Fawrth, 16eg o Fehefin, 2009 yn Y Sefydliad Coffa, Llanrug.
1. Croesawodd GH bawb i’r cyfarfod, yn enwedig Sergeant Steve Williams.
2.
Yn bresennol: Yn bresennol: Cyngh. Goronwy Hughes (GH), Cyngh. Alan Pritchard (AP), Cyngh. Delyth Tomos (DT), Cyngh. Meirwen Lloyd (ML), Cyngh. Avril Jones (AJ), Cyngh. Clifford Williams (CW), Cyngh. Nan Humphreys (NH), Cyngh. Derfel Jones (DJ), Cyngh. Hefin Jones (HJ), Cyngh. Brian Jones (BJ), Cyngh. Rhian Thomas (RhT), Sergeant Steve Williams ac Emma Williams (clerc).


Ymddiheuriadau:. Cyngh. Eryl Roberts (ER) a’r Cyngh. Meryl Green (MG),
3. Sgwrs gyda Sergeant Steve Williams: Penderfynwyd dechrau gyda’r eitem hwn er mwyn i’r heddwas gael mynd. Cyflwynodd SW ei hun a gofyn i’r Cynghorwyr am egluro beth yn union yw eu pryderon. Agorodd CW drwy ddweud ei fod wedi blino cwyno gyda’r Heddlu am yr yfed a malu sydd yn digwydd yng nghae chwarae Nant y Glyn. Dywedodd nad oedd yr Heddlu yn ymateb i’w alwadau er i’r heddweision a ddaeth yma yn y gorffenol bwysleisio’r pwysigrwydd i’w ffonio. Dywedwyd eto ei bod yn gwbl annerbyniol mai diffyg trafnidiaeth oedd y rheswm dros yr Heddlu yn peidio a dod i gerdded strydoedd y gymuned. Dywedodd SW y byddai yn dilyn y gŵyn am ddiffyg trafnidiaeth i fyny. Dywedwyd hefyd wrth yr heddwas bod problem yfed o dan oed hefyd ar lwybr Tal y Bont gyda cherrig yn cael eu taflu at y tai cyfagos. 
Soniwyd wedyn am broblemau parcio ar sgwâr Llanrug, gyda sawl un yn parcio yn anghyfreithlon yno. Dywedodd SW mai’r wardeniaid parcio sydd yn gyfrifol am hyn ac na allai weithredu ar y mater. 

Trafodwyd safle Celtic Windows, gyda’r Cynghorwyr yn mynegi eu pryder am ddiogelwch cyffredinol y safle. Dywedodd GH ei fod wedi bod yn siarad gyda’r perchenog sydd wedi cadarnhau fod ganddo gynlluniau i adeiladu ffens o amgylch ei safle a fyddai’n ei gwneud llawer mwy diogel. Penderfynwyd ysgrifennu at y perchenog i ddiolch iddo am ei fwriad i wneud hyn ac ein bod yn edrych ymlaen i hyn gael ei wneud cyn gwyliau’r haf. 

Aeth ML ymlaen i gwyno nad oedd hi yn bosib gweld llawer o’r arwyddion ffordd o gwmpas y gymuned, e.e, ogwmpas Bryn Bras. 

Dywedodd DJ fod problem pobl ifanc yn gyrru yn wirion o amgylch y pentref. Eglurodd SW bod cynllun newydd ar fîn dechrau ble bydd yr Heddlu yn mynd i gartrefi’r pobl ifanc hyn i egluro beth fyddai oblygiadau eu gyrru. Gobeithiai y byddai hyn yn arwain tuag at lleihad yn y math yma o ymddygiad.

Gofynnodd GH wrth SW os oedd wedi dysgu rhywbeth newydd heno, a bu iddo ef gadarnhau mai cadarnhau beth yr oedd wedi ei glywed eisioes y bu i heno ei wneud. 
Dywedodd GH mai’r prif broblem yw nad yw oriau gwaith yr Heddlu cymunedol yn cydfynd gyda oriau’r prif broblemau – h.y, yr yfed o dan oed. Gofynnodd os oedd modd cael mannau penodol yn rhwystro yfed alcohol oddi fewn i’r gymuned, hy, caeau Nant y Glyn a Glanmoelyn. Dywedodd SW y dylid cysylltu gyda’r Adran Gwasanaethau Cymunedol, gyda Geraint Jones neu Catherine Roberts am arweiniad ar hyn. Byddai sefydlu ardaloedd o’r fath yn rhoi’r pŵer i’r Heddlu gymryd alcohol oddi wrth unrhyw berson sydd yn cael eu dal yn yfed alcohol yn y mannau hyn ac nid dim ond oddi wrth plant o dan oed fel sydd ganddynt nawr.
Cyn mynd, dywedodd SW y byddai yn cael sgwrs gyda’r ddau heddwas cymunedol i bwysleisio fod angen mwy o gyswllt gyda’r gymuned ac i geisio eu cael i gerdded y strydoedd yn reolaidd. Diolchodd GH iddo am fynychu a gadawodd SW y cyfarfod.
4. Datgan Buddiant Personol: I’w datgelu fel y maent yn codi.

5. Cadarnhau Cofnodion: Cadarnhawyd y cofnodion. Cofnodion y Cyfarfod Blynyddol: Cynnigwyd gan BJ ac eilwyd gan CW. Cofnodion y Cyfarfod Arferol: Cynnigwyd gan ML ac eilwyd gan AJ. 

6. Materion yn codi o’r cofnodion: Aethpwyd drwy’r cofnodion a’r pwyntiau a godwyd gan ER nad oedd yn gallu bod yn bresenol heno a gwnaethpwyd y sylwadau canlynol:

· Dywedodd y clerc ei bod wedi prynu dau glô i’w rhoi ar giatiau’r caeau chwarae ac y byddent yn cael eu gosod yr wythnos yma.
· Dywedodd GH ei fod yn pryderu am lwybr Ogwen – fod y llwybr yn disgyn i fewn i’r draen. Dywedodd ei fod wedi gofyn i Dafydd Lloyd am roi prîs ar gyfer gosod ‘land drain’ a cherrig man, ond nad oedd wedi derbyn ymateb ganddo hyd yma. 
· Dywedodd HJ fod y Swyddog Llwybrau wedi cadarnhau fod arwyddion llwybrau newydd wedi eu gosod ar lwybr Tyddyn Rhyddid.
· Dywedodd y clerc ei bod wedi cael cadarnhad bod y llythyr blaenorol am goed wedi eu gwarchod yn cynnwys y gymuned i gyd, ac nad oedd yr un goeden ym Mhontrug wedi ei gwarchod. Dywedodd y Swyddog Coed y byddai yn gyrru rhywbeth yn y Post am yr hawliau sydd ei angen i dorri coed.

· Gofynnodd BJ os oedd ateb wedi cyrraedd gan Cyngor Gwynedd am eu cynlluniau i beidio ag adeiladu’r bont ger Y Fricsan. Dywedodd y clerc nad oedd ateb hyd yma. Dywedodd ei fod wedi ysgrifennau at Dafydd Williams yn gofyn os byddai’r arian a glustnodwyd ar gyfer y cynllun hwn yn cael ei ail gyfeirio nawr i’r cynllun datblygu’r parc sglefrio. Hyd yma, nid oedd wedi derbyn ateb.

· Dywedodd ML fod y wraig a gwynwyd amdani o Gorlan y Rhos bellach wedi gadael y pentref.
7. Cae chwarae Glanmoelyn: Penderfynwyd newid y penawd i ‘Caeau Chwarae Llanrug’ yn y dyfodol, fel ei fod yn cynnwys Nant y Glyn a Glanmoelyn. Dywedodd GH ei fod wedi ysgrifennu at Hywel Williams i gwyno am fanc Nat West ac oddi fewn i wythnos, yr oedd wedi derbyn siec am ran o’r arian. Dywedodd ei fod wedi derbyn cynllun gan blant yr Ysgol Gynradd am beth yr hoffent hwy ei weld yng nghae chwarae Glanmoelyn a’i fod yn disgwyl am gynllun tebyg gan GL Jones, Bethesda, gyda prisiau. Ar ôl hyn, gellid symud ymlaen i gael trafodaeth cyhoeddus agored. Ychwanegodd GH fod gwaith draenio hefyd i’w wneud ym mhen pella’r cae, ac y byddai yn fodlon cysylltu gyda chwmni o Gaernarfon i drefnu hyn. Dywedodd NH y byddai yn awyddus i gael cyfarpar ar gyfer yr anabl yn y cae chwarae oherwydd diffyg mewn cyfleusterau fel hyn oddi fewn i’r ardal. Dywedodd GH fod y prîs i beintio cyfarpar y caeau chwarae i weld yn ddrud ac y byddai yn trafod hyn gyda GL Jones. 
Dywedodd ML ei bod am fynd i gyfarfod Un Llais Nôs Lun, yna ymddiheurodd a gadawodd y cyfarfod.

8. Adborth am welliannau i barc chwarae Cwm y Glo: Dywedodd BJ ei fod ef ac AP wedi cael cyfarfod gyda Dafydd Einion am y cynllun hwn a oedd wedi dweud fod yn bosib ariannu’r cynllun drwy grantiau a fyddai yn rhaid eu gwneud gan Gyfeillion y Cwm. Ni fyddai’r Cyngor Cymuned yn gymwys i wneud ceisiadau o’r fath. Dywedodd os na clywn ni gan y pensaer, y byddai yn rhaid dechrau o’r dechrau. Dywedodd BJ nad oedd yn hapus i’r Cyngor Cymuned dderbyn cyfrifoldeb dros gynnal a chadw’r ffens a gafodd ei hadeiladu gan Cyngor Gwynedd yn ddiweddar oamgylch y parc gan mai nhw a adeiadodd y ffens wreiddiol blynyddoedd yn ôl. Penderfynwyd ysgrifennu i ddweud hyn ac i ofyn wrthynt am orffen y gwaith. 
Ymddiheurodd BJ a gadawodd y cyfarfod.
9.  Llwybrau Cyhoeddus: Dywedwyd fod Dafydd Lloyd am gychwyn torri’r llwybrau wythnos nesaf.
10. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor Sir a drafodwyd gan y Cyngor Cymuned mewn cyfarfodydd blaenorol:

CANIATAU:
· C09A/0130/23/MG: Codi ty deulawr newydd – tir ger 4 Tai Tan y Coed, Ceunant, Llanrug.

GWRTHOD:

· Dim.
Ceisiadau o’r newydd:

· C09A/0266/23/LL: Cais llawn ar gyfer codi sied amaethyddol ar gyfer cadw anifeiliaid – Plas Tirion Farm, Llanrug. Dim gwrthwynebiad DJ, NH.

· C09A/0246/23/LL: Cais am estyniad ochr llawr cyntaf – Norfolk Villa, Ffordd Llanberis, Llanrug. Dim gwrthwynebiad DJ, HJ.
· C09A/0249/23/LL: Cais i ddiwigio caniatad blaenorol er mwyn lleihau lefel crib y tô ac i osod 3 ffenestr velux – llain o dir cyfagos i Glasfryn, Ffordd yr Orsaf, Llanrug. Dywedodd CW fod y pobl sydd yn byw ger y tŷ yma yn hapus gyda’r diwygiad hwn gan bydd hyn yn amharu llai arnynt. Ond, dywedodd bod 2 beth i’w nodi o’r cais hwn – sef bod y cynllun hwn yn dweud y byddai yn cysylltu i’r draeniau cyhoeddus – yn wahanol i’r cais gwreiddiol a bod yr ymgeisydd wedi ticio nad yw yn perthyn i neb yn yr adran gyllunio nac i Gynghorydd, sydd eto yn anghywir. Penderfynwyd dweud nad oedd gan y Cyngor wrthwynebiad ond egluro fod y Cyngor yn bryderus am sut oedd yr ymgeisydd yn mynd i gysylltu i’r draeniau cyhoeddus. Cynnig AJ, Eilio HJ. Penderfynwyd hefyd gwneud ymholiad ar y gofrestr tir.
· C09A/0295/23/LL: Estyniad cefn deulawr 2 Ffordd yr Orsaf, Llanrug: Dim gwrthwynebiad  Cynnig DJ, Eilio CW.

Dywedodd GH nad oedd yn hapus fod unigolion yn cynnig ac eilio, ac addawodd i ymchwilio os oedd yn rhaid gwneud hyn.

11. Cyllideb:
(a)Taliadau:
Cemlyn Williams – (Ogwen)  100847         £4,301.00


Cyflog Clerc Ebrill 09

100848     
£264.36


Cyflog Clerc – Mai 09
100849
£264.16


Real Welsh (Cennin Pedr)
100851
£100.00






         £4,929.52

(b)Derbyniadau: 
Llog banc (Pwll Moelyn) 
  £41.93




Ad-daliad TAW

£126.06




Llog cyfrif cadw

    £0.67




Angladdau              

  £50.00




                    

£218.66

 (c) Ceisiadau am gymorth: 

Y GOGs: Cytunodd pawb i beidio a chyfrannu. 
 (ch) Adroddiad Ariannol: Cyflwynodd y clerc yr adroddiad gyfredol ar gyfer 2008-09. Derbyniwyd yr adroddiad ariannol. 
12. Y Fynwent:

i. Diogelwch – Dim.
ii. Cyffredinol: Dywedodd y clerc y byddai yn newid manylion y cyn glerc yn hysbysfwrdd y fynwent erbyn y cyfarfod nesaf ac y byddai’n cynnwys nodyn i ofyn wrth ymwelwyr am fynd a’u sbwriel oddi yno gyda hwy.
iii. Incwm Angladdau – £230.
13. Heddlu: Dim i’w ychwanegu i bwynt 3 uchod. 
14. Materion gan y Cynghorwyr: 
· Mynediad i Cwm y Glo: Dywedwyd bod yr arwydd petrol yn beryglus gan ei fod yn rhwystro gyrrwyr rhag gweld i’r ffordd. Penderfynwyd ysgrifennu at yr Adran Priffyrdd gan egluro nad yw’r arwydd hyd yn oed yn cael ei ddefnyddio i arddangos prisiau’r petrol.
· Penbont: Dywedodd RhT ei bod wedi derbyn cwynion am ddŵr yn hel ar wyneb y ffordd o flaen y dafarn. Penderfynwyd hysbysu’r Adran Priffyrdd.
15. Gohebiaeth: 
Adran Priffyrdd:

· Gwaith ffensio wedi ei wneud ym mharc Cwm y Glo. Y Cyngor Sir yn disgwyl i’r Cyngor Cymuned fod yn gyfrifol am ei chynnal a chadw. Gweler y sylwadau ym mhwynt 8 uchod.
· Llythyr yn ymateb i’n cwynion diweddar.

Ymddiheurodd AP a gadawodd y cyfarfod.

Adran Rheoleiddio:

· Diweddariad ar Gynllun Datblygu Unedol Gwynedd.

(a) Eraill:

(i)
Nant Gwrtheyrn – Diolch am y rhodd ariannol o £100.

(ii) 
Cyngor Sir Ddinbych – Siop Arwyddion. Hyrwyddo eu busnes o gynhyrchu arwyddion. Llythyr Saesneg yn unig ond pecyn gwybodaeth dwyieithog. 

(iii)
British Geological Survey – Llythyr Saesneg y nein hysbysu eu bod am wneud ymchwiliad o’r ardal o gwmpas Ynys Môn yn ystod Mehefin. Llyfrynau am eu gwaith wedi eu hanfon.

(iv) Cronfa Goffa RH Owen – Mwy o wybodaeth am y gronfa. Yn anffodus nid oedd y Cyngor yn dal wedi derbyn digon o wybodaeth am y gronfa – penderfynwyd gofyn am y wybodaeth canlynol: pwy yw’r plant sydd wedi elwa, o ble maent yn dod, ac os nad ydynt am ddatgelu enwau, crynodeb mesul pentref o’r rhai sydd wedi elwa dros y dair mlynedd ddiwethaf.
Ymddiheurodd CW a gadawodd y cyfarfod.

(v) Delweddau Gareth Roberts - Map o lwybrau cyhoeddus Cyngor Cymuned Llanddeiniolen. Gofyn os byddai gan ein Cyngor ni ddiddordeb mewn rhywbeth tebyg. Penderfynwyd ysgrifennu at Mr Roberts i ofyn pe byddai yn gallu dod i’r cyfarfod mis nesaf i egluro mwy am ei gynlluniau.
(vi) Un Llais Cymru – Cyfarfod Blynyddol Pwyllgor Arfon/Dwyfor yn Yr Institiwt, Caernarfon – 22ain o Fehefin am 7yh. ML am fynychu.
(vii) Urdd Gobaith Cymru – Cyfarfod Cyhoeddus yn Ysgol Dyffryn Nantlle, Penygroes i drafod cynnal yr Eisteddfod yn Eryri yn 2012 – 1af o Orffennaf am 7yh. Penderfynwyd ysgrifennu fel Cyngor ein bod yn gefnogol o’r Eisteddfod ddod i’r ardal.
(viii) Anfoneb torri gwair y fynwent Mai 2009 - £460. Cytunwyd i’w thalu.
(ix) Dell – Anfoneb am inc £31.97. Cytunwyd i’w thalu.
(x) Comisiwn Elusennau – Rhybudd fod ffurflen flynyddol Poorhouse yn hwyr. Dywedodd GH y byddai yn adrodd am hyn mis nesaf.
(xi) Anfoneb caeau chwarae GW Jones £162 - 2 doriad yr un yn Mai 09. Cytunwyd i’w thalu.

(xii) Derbynneb am ddau glo i’r caeau chwarae: £20.96. Cytunwyd i’w thalu.
15.
Materion Eraill:
· Adolygu Rheolau Sefydlog y Cyngor Cymuned: Dywedodd GH a’r clerc y byddent yn edrych ar hyn ac yn adrodd yn ôl i’r Cyngor yn y man.
Arwyddwyd: ……………………………………. Dyddiad: ………………………………

Dyddiad y cyfarfod nesaf nôs Fawrth, 21ain o Orffennaf yn Ysgol Gynradd Cwm y Glo.

